《十住毘婆沙論》卷2
〈地相品〉第3

《十住毘婆沙論》卷2                 
〈地相品〉第三                  
(大正26，26a13〜28c21)
※ 明初地相貌
問曰：得初地菩薩有何相貌？ 
答曰：
一、偈說得初地相貌
菩薩在初地　 　 〔1〕多所能堪受     〔2〕不好於諍訟　　 其心多〔3〕喜〔4〕悅
〔5〕常樂於清淨　  〔6〕悲心愍眾生     〔7〕無有瞋恚心　 　多行是七事

二、得初地之七相
(一)第一說

菩薩若得初地，即有是七相：
1.能堪受
「能堪受
」者，能為難事修集無量福德善根，於無量恒河沙劫往來生死，教堅心難化惡眾生，心不退沒，能堪受如是等事故，名為堪忍。
2.無諍訟
「無諍訟」者，雖能成大事而不與人諍競、共相違返
。
3.喜
「喜」者，能令身得柔軟，心得安隱。
4.悅
「悅」者，於轉上法中，心得踊悅
。
5.清淨
「清淨」者，離諸煩惱垢(26b)濁。
◎有人言：信解名為清淨。
◎有人言：堅固信名為清淨，是清淨心於佛法僧寶，於苦集滅道諦，於六波羅蜜，於菩薩十地，於空、無相、無作法。略而言之，一切深經，諸菩薩及其所行一切佛法，悉皆心信清淨。
6.悲
「悲」者，於眾生憐愍救護，是悲漸漸增長而成大悲。
◎有人言：在菩薩心名為悲，悲及眾生名為大悲，大悲以十因緣生，如第三地中廣說。

7.不瞋
「不瞋」者，是
菩薩結未斷故，名為
行善心少於瞋恨。
(二)第二說
1.能堪忍
如是菩薩在於初地，心不畏沒故，名為能有堪忍。
2.不好諍訟
樂寂滅故，名為不好諍訟。
3.心多喜
得順阿耨多羅三藐三菩提大悲故，名為心多喜。
4.心常清淨
離諸煩惱垢濁故，於佛法僧寶諸菩薩所，心常清淨。

5.心常喜悅
心安隱無患故，名為心悅。
6.大悲
深愍眾生故，名為悲。
7.不瞋
心常樂慈行故，名為不瞋。
※結
是名
菩薩在初地相貌。
三、明菩薩漏未盡故，多行此七事
問曰：何故不說菩薩於初地中有此七
事而言多？
答曰：是菩薩漏未盡故，或時懈怠於此
事中暫有廢退，以其多行故說為多。於初地中已得是法，後諸地中轉轉增益。
四、明菩薩在初地中心常歡喜
問曰：初歡喜地菩薩在此地中名多歡喜，為得諸功德故歡喜為地，法應歡喜，以何而歡喜？
答曰：
(一)偈說歡喜之因緣
〔1〕常念於諸佛　 　〔2〕及諸佛大法

〔3〕必定〔4〕希有行　 　是故多歡喜

如是等歡喜因緣故，菩薩在初地中心多歡喜。
(二)釋心常歡喜之因緣
1.常念諸佛
「念諸佛」者，念然燈等過去諸佛、阿彌陀等現在諸佛、彌勒等將來諸佛，常念
如是諸佛世尊如現在前，三界第一無能勝者，(26c)是故多歡喜。
2.常念諸佛大法
「念諸佛大法」者，略說諸佛四十不共法
：一、自在飛行隨意，二、自在變化
無邊，三、自在所聞
無礙，四、自在以無量種門，知一切眾生心。如是等法後當廣說。
3.常念必定諸菩薩
「念必定諸菩薩」者，若菩薩得阿耨多羅三藐三菩提記入法位得無生法忍，千萬億數魔之軍眾不能壞亂，得大悲心成大人法
，不惜身命，為得菩提勤行精進，是
念必定菩薩。
4.常念希有之行
「念希有行」者，念必定菩薩第一希有行，令心歡喜，一切凡夫所不能及，一切
聲聞、辟支佛所不能行，開示佛法無礙解脫及薩婆若智。
又念十地諸所行法，名為心多歡喜。

※結

是故菩薩得入初地，名為歡喜。
五、明未得初地與已得初地生歡喜之差異
問曰：有凡夫人未發無上道心，或有發心者未得歡喜地，是人念諸佛及諸佛大法，念必定菩薩及希有行亦得歡喜，得初地菩薩歡喜，與此人有何差別？
答曰： 
(一)說明初地入必定中，必當作佛，凡夫無有此事
菩薩得初地　 　其心多歡喜

諸佛無量德　 　我亦定當得
得初地必定菩薩念諸佛有無量功德，我當必得如是之事，何以故？
我以
得此初地入必定中，餘者無有是心，是故初地菩薩多生歡喜，餘者不爾，何以故？

餘者雖念諸佛，不能作是念：「我必當作佛」。
◎舉轉輪聖王喻
譬如轉輪聖子生是*轉輪王家，成就轉輪王相，念過去轉輪王功德尊貴，作是念：「我今亦有是相，亦當得是豪富尊貴，心大歡喜，若無轉輪王相者無如是喜。」

必定菩薩若念諸佛及諸佛大功德威儀尊貴，我有是相必當作(27a)佛，即大歡喜，餘者無有是事，定心者深入佛法心不可動。
(二)菩薩在初地中作是思惟：為眾生說法、遊諸神通、行難行之道、願心不移動
復次，菩薩在初地念諸佛時，作是思惟：
◎我亦不久，當作利益諸世間者及念佛法，我亦當得相好嚴身，成就
佛
不共法，隨諸眾生所種善根、心力大小而為說法。
◎又，我已得善法滋味，不久當如必定菩薩遊諸神通。
◎又，念必定菩薩所行之道，一切世間所不能信，我亦當行。如是念已心多歡喜，餘者不爾，何以故？是菩薩入初地故，其心決定願不移動，求所應求。譬如香象
所作，唯有香象能作，餘獸不能。

是故汝所說者，是事不然。
(三)菩薩得初地無諸怖畏，故心多歡喜
復次，菩薩得初地無諸怖畏故，心多歡喜。若怖畏者，心則不喜。
六、明初地無諸怖畏
(一)偈說無諸怖畏

問曰：菩薩無何等怖畏？

答曰：無有不活畏　　 死畏惡道畏　     大眾威德畏　　 惡名毀呰畏
　      繫閉桎梏
畏　　拷掠
刑戮
畏　  無我我所故
　　何有是諸畏
(二)釋初地菩薩無七怖畏
問曰：菩薩何故住初地無不活畏？
答曰：
1.無不活畏

(1)總說無不活畏之四種之因緣
〔1〕有大威德故、〔2〕能堪受故、〔3〕大智慧故、〔4〕知止足故。
(2)別釋
A.有大威德故
作是念：「我多修福德，有福之人衣服、飲食、所須之物自然即至。如昔劫初大人，群臣士民請以為王。若薄福德者，雖生王家以身力自營，衣、食尚不充足，何況國土！」
菩薩作是念：「我多修福德，如劫初王自然登位。我亦如是，亦當復得如是事故，不應有不活畏。」
B.能堪受故
復次，人雖薄福有堪受力，勤修方便能生衣食。如經說：「以三因緣得有財物：一者、現世自作方便；二者、他力作與；三者、(27b)福德因緣。」
我能堪受難成之事，現世亦有方便力故，不應有不活畏。
C.大智慧故
有智之人，少設方便能得自活。能求佛道智慧
分，今已有之。是智慧利，能得自活也，不應有不活畏。
D.知止足故
◎復次，菩薩作是念：「我住世間，世間有利、衰、毀、譽、稱、譏、苦、樂，如是八事。何得無也？」不應以不得故，有不活畏。

◎復次，是菩薩以知足故，好、醜、美、惡，隨得而安，不應有不活畏。若不知足者，設得滿世間財物，意猶不足。如說：　    
若有貧窮者 　　但求於衣食     既得衣食已     復求美好者

　    既得美好者　 　復求於尊貴　   既得尊貴已　 　求王一切地
　            設得盡王地　 　復求為天王　   世間貪欲者　 　不可以財滿
◎若知足之人，得少財物，今世後世能成其利。是菩薩樂布施故，具足智慧故，多能發起不貪善根。

◎若不樂施、若
多作眾惡，以慳貪、愚癡因緣故，增益慳貪不善根。無厭足法，屬於慳貪。

是故菩薩多發不貪善根故知足；知足故，無不活畏。
2.無死畏
(1)總說五因緣無死畏

復次，「無死畏」者
：〔1〕多作福德故，〔2〕念念死故，〔3〕不得免故，〔4〕無始世界，習受死法故，〔5〕多修習空故，
(2)別釋
A.多作褔德故
菩薩作是念：「若人不修福德則畏於死，自恐後世墮惡道故。我多集諸福德，死便生於勝處，是故不應畏死。」如說：
　          待死如愛客　 　去如至大會

　          多集福德故　 　捨命時無畏

B.念念死故
(27c)復作是念：「死名隨所受身，末後心滅為死。若
心滅為死者，心念念滅故，皆應是死
。若畏死者，心念念滅，皆應有畏。非但畏末後心滅，亦應當畏前心盡滅。何以故？前、後心滅，無有差別故。若謂：畏墮惡道故，畏末後心滅者，福德之人不應畏墮惡道，如先說。
我當受念念滅故，於末後心滅，不應有死畏。」
C. 無始世界習受死法故
復作是念：「我於無始世界往來生死，受無量無邊阿僧祇死法，無有處所能免死者。佛說：「生死無始。」
若人於一劫中死，已積骨高於雪山，
如是諸死不為自利不為利他，我今發無上道願，為欲自利亦為利他故，勤心行道有大利故，云何驚畏？」
如是菩薩即捨死畏。
D.死不得免故
復次，作是念：「今此死法，必當應受，無有免者，何以故？

◎劫初諸大王：頂生
、喜見
、照明
王等，有三十二大人相莊嚴其身，七寶導從，天人敬愛，王四天下，常行十善道，是諸大王皆歸於死。
◎復有蛇提羅
諸小轉輪王，自以威力王閻浮提，身色端正猶如天人，於色、 聲、香、味、觸，自恣
無乏。所向皆伏，無有退却，善通射術。是諸王等，霸王天下，人民眷屬，皆不免死。

◎又，諸仙聖、迦葉、憍瞿摩
等，行諸苦行、得五神通、造作經書，皆不免死。
◎又，諸佛、辟支佛、阿羅漢，心得自在，離垢得道，皆為死法之所磨滅，一切眾生無能過者。我發無上道心，不應畏死。

◎又，為破死畏故，發心精進，自除死畏，亦除於他。是故發心行道，云何於死而生驚畏？」
菩薩如是思惟無常，即除死畏。(28a)
E.多修習空故
復次，菩薩常修習空法故，不應畏死，如說：
　       離死者無死　 　離死無死者
　  因死有死者　 　因死者有死

　       死成成死者　 　死先未成時　   無有決定相　 　無死無成者

　       離死有死者　 　死者應自成　   而實離於死　 　無有死者成

　       而世間分別　 　是死是死者　   不知死去來　 　是故終不免
　       以是等因緣　 　觀於諸法相　   其心無有異　 　終不畏於死
3.無惡道畏
「無惡道畏」者：菩薩常修福德故，不畏墮惡道。作是念：「罪人墮惡道，非是福德者。我乃至一念中，不令諸惡得入，而於身、口、意常起清淨業，是故我得無量無邊功德成就。如是大功德聚，云何畏墮惡道？」
◎復次，菩薩一發心為利安一切眾生故，大慈悲所護故，住四功德處
，得無量 功德，度一切惡道，何以故？

是心勝一切聲聞、辟支佛，如《淨毘尼經》
中，迦葉白佛言：「希有！世尊善說！菩薩
以是薩婆若多
心，能勝一切聲聞、辟支佛。」我成就如是大功德，住如是大法，云何當畏墮於
惡道？ 
◎復作是念：「我無始已來，往來生死，墮諸惡道，受無量苦，不為自利，亦不利他。我今發無上大願，為欲自利，亦為利他。先來墮惡道，無所利益，今為利益眾生故，設墮惡道不應有畏。」
◎復次，實行菩薩發如是心：「假令我於阿鼻地獄一劫受苦，然後得出，能令一人生一善心；積集如是(28b)無量善心，堪任受化，令發三乘；如是教恒河
沙等眾生聲聞乘，恒河沙等眾生辟支佛乘，恒河沙等眾生發大乘，然後我當得阿耨多羅三藐三菩提心，尚不應退沒，何況我今修集無量無邊功德，遠離惡道！」菩薩如是思惟，何得有惡道畏！
◎復次，如《叫喚地獄經》
中說：「菩薩答魔言：
　      『我以布施故　　墮在叫喚獄　  所受我施者　　皆生於天上

　        若爾猶尚應　　常行於布施　  眾生在天上　　我受叫喚苦』」
菩薩如是等種種因緣，能遮惡道畏。
4.無大眾畏
「無有大眾畏」者：成就聞慧、思慧、修慧故，又離諸論過咎故，是菩薩建立語端
，所說無失。能以因緣、譬喻結句不多不少無有疑惑。言無非義，無有諂誑。質直柔和，種種莊嚴。易解易持，義趣次序。能顯己事，能破他論。離四邪因
，具四大因
。如是等莊嚴言辭，大眾中說，無有所畏。
5.無惡名畏、無呵罵畏
「無惡名畏、呵罵畏」者：不貪利養故，身、口、意行清淨故。
6.無有繫閉桎梏、7.考掠畏
「無有繫閉桎梏、考
掠畏」者：無有罪故，慈愍一切眾生故，忍受一切眾苦惱故，依止業果報故，我先自作今還受報。

是菩薩以如是等因緣故，無有不活等畏。
(三)釋「無我我所故，何有是諸畏」

復次，樂觀一切法無我，是故無一切怖畏。一切怖畏皆，從我見
生，我見皆是諸衰憂苦之根本
。是菩薩利智慧故，如實深入諸法實相故，則無有我。我無故，何從有怖畏？

因論生論：菩薩如何無有我心
問曰：是菩薩云何無有我心？

答曰：
◎常樂修空、無我法故，能離諸怖畏
樂空法故；菩薩觀身，離我、我所故。如(28c)說：
　 我心因我所　 　我所因我生　   是故我我所　 　二性俱是空
　 我則是主義　 　我所是主物　   若無有主者　 　主所物亦無
　 若無主所物　 　則亦無有主　   我即是我見　 　我物我所見
　 實觀故無我　 　我無無非我　    
因受生受者　 　無受無受者　   離受者無受　　 云何因受成
　   
若受者成受　 　受則為不成　   以受不成故　 　不能成受者
　   
以受者空故　 　不得言是我　   以受是空故　　 不得言我所　  
是故我非我　 　亦我亦非我　   非我非無我　 　是皆為邪論　 
我所非我所　 　亦我非我所　   非我非我所　 　是亦為邪論
菩薩如是常樂修空、無我故，離諸怖畏。所以者何？

空、無我法，能離諸怖畏故
。

七、總結
菩薩在歡喜地，有如是等相貌。
上厚下觀老師 指導  

�[1]參見《佛說十地經》卷1〈1菩薩極喜地〉：「唯諸佛子！菩薩住於極喜地時：極多歡喜[Pramodya]、多淨信[Prasāda]、多愛樂[Prīti]、多適悅[Utplāvana]、多忻慶、多踊躍[Utsāhara]、多勇悍、多無鬪諍、多無惱害、多無瞋恨。」(大正10，538a27-29) 


[2]參見《大方廣佛華嚴經》卷34〈26十地品〉：「佛子！菩薩住歡喜地，成就：多歡喜、多淨信、多愛樂、多適悅、多欣慶、多踊躍、多勇猛、多無鬪諍、多無惱害、多無瞋恨。」(大正10，181a27-29)


�  堪受：又作堪能、勇猛、精進、勤力。參見瓜生津隆真(《十住毘婆沙論(Ⅰ)》《新國譯大藏經(12)》，p.90，n.2)


�◎違返：違反。漢．王充《論衡．案書》：“言多怪，頗與孔子‘不語怪力’相違返也。


(《漢語大詞典(十)》，p.1113)


◎違反：不符合法則、規程、成說等。(《漢語大詞典(十)》，p.1111)


�  踴悅：亦作“踊悅”。喜悅貌。(《漢語大詞典(十)》，p.525)


�[1]參見《大方廣佛華嚴經》卷35〈26十地品〉：「菩薩如是見如來智慧無量利益，見一切有為無量過患；則於一切眾生，生十種哀愍心。何等為十？所謂：見諸眾生孤獨無依，生哀愍心；見諸眾生貧窮困乏，生哀愍心；見諸眾生三毒火然，生哀愍心；見諸眾生諸有牢獄之所禁閉，生哀愍心；見諸眾生煩惱稠林恒所覆障，生哀愍心；見諸眾生不善觀察，生哀愍心；見諸眾生無善法欲，生哀愍心；見諸眾生失諸佛法，生哀愍心；見諸眾生隨生死流，生哀愍心；見諸眾生失解脫方便，生哀愍心，是為十。」(大正10，187b27-c8)


[2]參見《佛說十地經》卷3〈3菩薩發光地〉：「菩薩如是見如來智無量利益，見一切行無量災患；則此轉更於有情所，發起十種心之意樂。何等為十？所謂：孤獨無依心之意樂、常恒貧窮心之意樂、以貪恚癡猛火熾然心之意樂、於有牢獄之所禁閉心之意樂、常無間斷以諸煩惱稠林所覆心之意樂、不能觀察心之意樂、無善法欲心之意樂、迷失佛法心之意樂、隨生死流心之意樂、失解脫道心之意樂，發此十種心之意樂。」(大正10，545b9-17)


� 〔是〕－【宋】【元】【明】【宮】＊。(大正26，26d，n.1)


�  名為＝多【宋】【元】【明】【宮】。(大正26，26d，n.2)


� 〔名〕－【宋】【元】【明】【宮】。(大正26，26d，n.3)


�  七＝十【宋】【元】。(大正26，26d，n.4)


�  此＝此七【明】，＝七【宮】。(大正26，26d，n.5)


�[1]參見《佛說十地經》卷1〈1菩薩極喜地〉：「唯諸佛子，菩薩住於極喜地中念諸佛時，發生極喜。念佛法時、念菩薩時、念菩薩行時、念到彼岸清淨之時、念諸菩薩地殊勝時、念餘菩薩不映奪時、念佛教授教誡之時、念令有情得利益時、念當趣入一切如來智加行時、皆生歡喜。」(大正10，538a29-b6)


[2]參見《大方廣佛華嚴經》卷34〈26十地品〉：「佛子！菩薩住此歡喜地，念諸佛故生歡喜，念諸佛法故生歡喜，念諸菩薩故生歡喜，念諸菩薩行故生歡喜，念清淨諸波羅蜜故生歡喜，念諸菩薩地殊勝故生歡喜，念菩薩不可壞故生歡喜，念如來教化眾生故生歡喜，念能令眾生得利益故生歡喜，念入一切如來智方便故生歡喜。」(大正10，181a29-b6)


�  參見《十住毘婆沙論》卷10〈21四十不共法品〉：「四十不共法者：一者、飛行自在。二者、變化無量。三者、聖如意無邊。四、聞聲自在。五、無量智力知他心。六、心得自在。七、常在安慧處。八、常不妄誤。九、得金剛三昧力。十、善知不定事。十一、善知無色定事。十二、具足通達諸永滅事。十三、善知心不相應無色法。十四、大勢波羅蜜。十五、無礙波羅蜜。十六、一切問答及記具足答波羅蜜。十七、具足三轉說法。十八、所說不空。十九、所說無謬失。二十、無能害者。二十一、諸賢聖中大將。二十五、四不守護。二十九、四無所畏。三十九、佛十種力。四十、無礙解脫。是為四十不共之法。」(大正26，71c19-72a2)


�  聞＝闡【宮】。(大正26，26d，n.6)


�  參見《大智度論》卷13〈1序品〉：「大人法：一切大人中，佛為最大。何以故？一切智慧成就，十力具足，能度眾生常行慈愍。持不殺戒，自致得佛，亦教弟子行此慈愍。」(大正25，155c22-25)


�  是＋（名）【宋】【元】【明】【宮】。(大正26，26d，n.7)


�  以＝已【宋】【元】【明】【宮】。(大正26，26d，n.8)


� 〔就〕－【宮】。(大正26，27d，n.1)


� （諸）＋佛【宋】【元】【明】【宮】。(大正26，27d，n.2)


�  香象：是指牲象交配期這段時間，從太陽穴的地方會流出有香味的液體。參見瓜生津隆真(《十住毘婆沙論(Ⅰ)》《新國譯大藏經(12)》，p.94，n.2)


�[1]◎參見《華嚴經》卷34〈26十地品〉（大正10，181b13-15）及《十住經》卷1〈1歡喜地〉(大正10，503c1-3) 皆只說到前五種，沒有「繫閉桎梏畏」與「拷掠、刑戮畏」。


◎《華嚴經》卷52〈34入法界品〉（大正9，729a28-b7) 則說到欲界眾生之種種怖畏。


[2]參見《雜阿含經．670經》卷26云：「若比丘成就此四力（覺力、精進力、無罪力、攝力）


者，得離五恐怖。何等五？謂不活恐怖、惡名恐怖、眾中恐怖、死恐怖、惡趣恐怖，是名五


恐怖。」(大正2，185b3-6)


[3]參見《三具足經憂波提舍》卷1說：「若施具足，離不活畏、惡名聞畏。若戒具足，則離死


畏，離惡道畏。若聞具足，則離大眾威德怖畏。」(大正26，360a16-18)


[4]參見《大毘婆沙論》卷75〈結蘊〉(大正27，386b19-386c2) 則說，聖者雖無五種大怖，而有所餘暫時小怖：「


關於聖者是否有怖


◎問：異生、聖者誰有怖耶？


有作是說：「異生有怖，聖者無怖。所以者何？聖者已離五怖畏故。五怖畏者，一、不活畏。二、惡名畏。三、怯眾畏〔大眾威德畏〕。四、命終畏〔死畏〕。五、惡趣畏。」


評曰：「應作是說：『異生、聖者二皆有怖。』」


◎問：聖者已離五種怖畏，如何有怖？


答：聖者雖無五種大怖，而有所餘暫時小怖。


◎問：何等聖者有餘小怖？為有學位？無學位耶？


〔答〕：


⊙有作是說：「唯有學位有餘小怖，以怖唯是煩惱品故。」


⊙評曰：「應作是說：『學、無學位皆容有怖。學謂預流、一來、不還者；無學謂阿羅漢、獨覺，除佛世尊。佛無恐怖、毛豎等事，於一切法如實通達得無畏故。』」


�  桎(zhìㄓˋ) 梏(gùㄍㄨˋ)：1.刑具。腳鐐手銬。(《漢語大詞典(四)》，p. 967)


�  拷(kǎoㄎㄠˇ) 掠(lüèㄌㄩㄝˋ)：鞭打。多指刑訊。(《漢語大詞典(六)》，p. 554)


�  刑戮(lùㄌㄨˋ)：亦作‟ 刑僇 ˮ。1.受刑罰或被處死。2.指各種刑罰。(《漢語大詞典(二)》，p. 602)


�  故＝畏【宋】【元】【明】【宮】。(大正26，27d，n.3)


�  參見《佛為首迦長者說業報差別經》：「若有眾生，值善知識、多修施業、遇良福田，以是


因緣，巨富饒財，而能行施。」(大正1，894a11-12)


� （佛）＋智慧【宋】【元】【明】【宮】。(大正26，27d，n.4)


�  若＝者【宋】【元】【明】【宮】。(大正26，27d，n.5)


�  參見《彌勒菩薩所問經論》卷3：「菩薩能知五種法故，不貪著命。何等為五：一者、依智慧活，不依邪命。二者、怖畏一切諸不善法。三者、觀無始世來未曾不死。四者、等共一切諸眾生有。五者、不可常保。」(大正26，244a2-5)


�  若＝如【宮】。(大正26，27d，n.6)


�  參見《解脫道論》卷7 中有：「諸行念念滅，名念念死」之說。(大正32，432a)


�  參見《十住毘婆沙論》卷2〈3地相品〉：「菩薩作是念：『若人不修福德則畏於死，自恐後世墮惡道故。我多集諸福德，死便生於勝處，是故不應畏死。』」(大正26，27b24-27)


�[1]參見《雜阿含經．266經》卷10：「佛告諸比丘：『於無始生死，無明所蓋，愛結所繫，長夜輪迴，不知苦之本際。有時長久不雨，地之所生百穀草木，皆悉枯乾。諸比丘！若無明所蓋，愛結所繫，眾生生死輪迴，愛結不斷，不盡苦邊。


諸比丘！有時長夜不雨，大海水悉皆枯竭。諸比丘！無明所蓋，愛結所繫，眾生生死輪迴，愛結不斷，不盡苦邊。


諸比丘！有時長夜須彌山王，皆悉崩落。無明所蓋，愛結所繫，眾生長夜生死輪迴，愛結不斷，不盡苦邊。


諸比丘！有時長夜此大地，悉皆敗壞。而眾生無明所蓋，愛結所繫，眾生長夜生死輪迴，愛結不斷，不盡苦邊。』」(大正2，69b5-17)


[2]參見《中論》卷2〈11觀本際品〉青目釋：「佛所言說，無不是實說。生死無始，何以故？生死初後不可得，是故言無始。」(大正30，16a12-14)


[3]參見《般若燈論釋》卷7〈11觀生死品〉：「佛言：『無有初際。無初際者：即說生死無始。云何無始？以其無故，如是生死無始故。』」(大正30，87b11-13)


�  參見《雜阿含經．947經》卷34：「世尊告諸比丘：『於一劫中生死輪轉，累白骨不腐壞者，毘富羅山。』」(大正2，242a29-b2)、《別譯雜阿含經．340經》卷16 (大正2，487b18-20)


�[1]參見《中阿含經》卷11〈6王相應品〉《四洲經第三》：「往昔有王，名曰頂生。作轉輪王，聰明智慧，有四種軍，整御天下。由己自在，如法法王成就七寶。彼七寶者：輪寶、象寶、馬寶、珠寶、女寶、居士寶、主兵臣寶，是為七。千子具足，顏貌端正，勇猛無畏，能伏他眾。彼必統領此一切地，乃至大海。不以刀杖，以法教令，令得安樂。」(大正1，494b26-


c3)


[2]參見《頂生王故事經》：「有大王，名頂生。真法之王，治化人民無有卒暴，七寶具足。所謂七寶者：輪寶、象寶、紺馬、寶珠、寶玉女、寶居士、寶典、兵寶，是謂七寶。亦有千子勇悍猛健，顏色暐曄能却他敵。猶如此世界江河大海，以法治化不加刀杖。」(大正1，822b23


-28)


[3]參見《增壹阿含經》卷8〈17安般品〉：「過去世時，有轉輪聖王，名曰頂生。以法治化，無有奸罔，七寶成就。所謂七寶者：輪寶、象寶、馬寶、珠寶、玉女寶、居士寶、典兵寶，是謂七寶。復有千子，勇猛強壯，能降伏諸惡，統領四天下不加刀杖。」(大正2，583b25-c1)


�[1]◎參見《根本說一切有部毘奈耶藥事》卷13〈尾施縛多羅緣〉：


世尊復告大王：「汝當諦聽！乃往古昔，我為求無上正覺利益有情，乃有轉輪聖王，名大喜見，七寶具足，獲四神通，於《長阿笈摩》〈六十三品〉中，已廣分別說。時，喜見王倍樂正法，飯食供養五百獨覺，奉飲食已，人各別施上[疊*毛]一張，說伽他曰：


　       已證廣大心　　仁者莫放逸　  施與持戒人　　施必得增益


　       此施人明達　　信心得解脫　  以證無罪心　　當生得快樂


爾時，佛告大王：勿作異念！爾時，轉輪王有七寶具足，獲四神通，即我身是。我於彼時，作是捨施，雖不獲得無上正等正覺，為此因緣，積集善根，是故而今得成正覺。」(大正24，57a23-b8)


◎《中阿含經》卷12 (63)〈6王相應品〉《鞞婆陵耆經》(大正1，499a11-503a20)


[2]《轉法輪經憂波提舍》卷1：


又菩薩行得果饒益，示現此義，世尊說言：「我此法輪能大饒益，已行無量億那由他百千苦行，能捨、難捨，譬如抒海心不休息。


◎又言：本生作摩那婆身，及妻子我皆捨施。


◎又言：本生作梵得[得＝德【宋】【元】【明】]王，所愛二子我捨布施，心不生悔。


◎又言：本生作善牙王最端正，女人中勝妙，名孫陀利，施婆羅門。


◎又言：本生作德藏王得陀羅尼，我七千年未一脇臥。


◎又言：本生作不思議功德寶德王之太子，童子之身，一切論義我皆已得，為眾生說。


◎又言：本生作身汁仙，割身手足不生瞋恨，為說忍法。


◎又言：本生作月光王，捨頭布施不生瞋恨。


◎又言：本作一切眾生所喜見王童子之身，我十二年食香燒身供養佛法，心不生悔。


◎又言：本作療病王身，已療一切閻浮提人。一切病苦，如是種種無量苦惱，皆悉已作有大饒益。我已證得，如是菩薩種種苦行，得果示現、示現饒益。


世尊已說此修多羅，偈言：


　     若如是初因　　苦行廣捨身　  貧窮乞匃者　　隨所應施與


　     離一切諸過　　第一寂靜輪　  說不毀第一　　是故我今轉」(大正26，357a1-22)


�  出處待查。


�[1]◎參見《摩訶僧祇律》卷36：「出家者：外道出家乃至闍致羅。」(大正22，518a11-12)


◎參見《雜阿含經》卷8：「縈髮婆羅門。」(大正2，50b15)


[2]◎參見《翻梵語》卷6：「闍致羅(譯曰縈髮)。」(大正54，1023b5)


《翻梵語》卷3：「闍知羅(譯曰縈髮)」(大正54，1002a18)


[3]蛇提羅：梵Jaṭila，又作：闍提羅、闍致羅。漢譯為：外道、婆羅門。(《梵和大辭典》，p.488) 


�  自恣：放縱自己，不受約束。(《漢語大詞典(八)》，p. 1306)


�◎參見《一切經音義》卷12：「喬答摩(梵語也。義譯云：『牛糞種、或名甘蔗種、或名泥土種。』古曰：『瞿曇，梵語訛也。』)」(大正54，380c18)


◎參見《一切經音義》卷27：「憍曇彌(正言：『喬答彌。』古云：『憍曇彌。』又言：『瞿曇。』皆訛略。正云：『憍答摩。』釋迦為姓，瞿曇是望。釋迦帝王歷代相承，逆賊中興篡居國位。賊王恐奪社稷，遂誅釋迦之種，殄滅近親令無胤嗣。時，有仙人遍觀貴族。見有娠孕者，後必誕男，乃預陳詞冀將繼統。母允其請，後果生男與仙長至髫年釋星還現。賊王恐懼，尋訪所居知居山中。伺仙不在，密令擒捉。長竿穿之，告示國人令息異意。仙人還室不見其子，乘急追訪覩其若斯，乃作神通救之。知命不濟乃降微雨，令少醒覺化現一女勸令交會。必若不從能姓便絕，兒從父誨乃共通交，遺體既流隨染泥土。仙人收取牛糞裏之，置甘蔗園中，日暖光炙。時滿十月變成一男，儀冠不羣精神絕異。仙人還養，復得為王，自此釋迦重得繼位。故瞿曇者，此云：『甘蔗種。』或云：『日炙種。』釋迦，能姓類極多。瞿曇釋迦，最為貴族，嫡胤相繼，恒守尊高。若毀之曰：『牛糞種、泥土種。』故云：『儞瞿曇姓。』摩是男聲。佛之氏望毀云：『喬答摩。』彌者女聲。呼佛姨母故曰：『喬答彌也。』)」(大正54，490b10-17)


�[1]◎參見《中論》卷1〈2觀去來品〉第7偈：


「若離於去者    去法不可得    以無去法故    何得有去者」(大正30，4a24-25)


◎參見印順法師著《中觀論頌講記》p.89：


去法與去者，相依相待而存在，「離於去者」，「去法」是「不可得」的，去法不能離去者，去法就沒有決定性，去法的實性不可得，那裡還會有真實的去者？所以說「以無去法故，何得有去者」？ 


[2]◎參見《中論》卷1〈2觀去來品〉第9偈c-d：


「若離於去法　 去者不可得」 (大正30，4b5)


◎參見印順法師著《中觀論頌講記》p.90：


去者之所以名為去者，不是因為觀待去法的動作而安立的嗎？現在去法的沒有實體，是一個問題，你卻豫想去法的成立，說有去者，並且想用去者來成立去法，這不是更成問題了嗎？要知道：「若離於去法，去者」是「不可得」的。去法既還是問題，怎麼敢武斷的說有真實的去者呢？


�[1]參見《中論》卷2〈8觀作作者品〉第11偈 (梵文本為第12偈)：


「因業有作者　  因作者有業　  成業義如是 　 更無有餘事」(大正30，13a17-18)


[2]參見印順法師著《中觀論頌講記》p.181- p.182：


作者與作業，是彼此相依而相存的，彼此都從因緣生，沒有自性的作者及作業，但假名相宛然而有。這就是說：作者之所以為作者，是「因業」而「有作者」的；業之所以為業，是「因作者」而「有業」的。因此，作者及作業，成立於假名的相互觀待法則。假使離了作者，作業就不可得；離了作業，作者也就不可得。論主「成」立「業」及作者的意「義」，就是「如是」。除了這緣起義以外。更「無有」其「餘」的「事」理，可以成立的了。


�[1]參見《中論》卷2〈10觀燃可燃品〉第10-11偈：


「若法因待成　　是法還成待 　 今則無因待　　亦無所成法」


「若法有待成　　未成云何待　  若成已有待　　成已何用待」(大正30，15b14-21)


[2]參見印順法師著《中觀論頌講記》p.204：


◎因待，該是二法相待的。假定甲「法」是「因待」乙法而「成」的，而甲「法」又「還成」為乙法所「待」的因緣，甲乙二法有他的交互作用，方可說為因待。現在既主張待已而成，那就根本沒有一法可作為「因待」的對象；無所待的因，那因待「所成」的果「法」，當然也就沒有了。所以燃與可燃，並不能因觀待而成立。


◎假定還要說甲「法」是「有」所「待」而「成」的，縱然有乙可待，但在甲法未待以前，就是自體「未成」，既甲體未成，憑什麼去與乙相「待」呢？假定又改變論調，說甲法先已「成」就而後「有待」。這更不通！法已「成」就了，還要「用」因「待」做什麼？因待的作用，是為了成立呀！所以，如說燃與可燃有自性，因相待而成，從未成、已成中觀察，都不能建立。


�[1]參見《中論》卷2〈9觀本住品〉第5偈：


「以法知有人　　以人知有法　    離法何有人　　離人何有法」(大正30，13c21-22)


[2]參見印順法師著《中觀論頌講記》p.189-p.190：


眼耳、苦樂等是法，本住是人，如要有眼等諸「法」，才「知」道「有」本住──「人」，那當然也要有本住──「人」，才「知」道「有」眼耳等諸「法」。假使「離」了眼等「法」，那裡還「有」本住的「人」？「離」了本住的「人」，又那裡「有」眼等的「法」呢？


�[1] 四功德處：指四種功德之所住處。即：一、實(諦)德處。二、捨德處。三、寂滅德處。四、慧德處。參見《十住毘婆沙論》卷1〈1序品〉：「我造此論時，思惟分別，多念三寶及菩薩眾。又念，布施、持戒、忍辱、精進、禪定、智慧故，深發善心則是自利。又演說照明此正法故，名為無比供養諸佛，則是利他。如說：


　     說法然法燈　  建立於法幢 　 此幢是賢聖　  妙法之印相


　     我今造此論　  諦捨及滅慧　  是四功德處　  自然而修集


今造此論，是四種功德自然修集，是故心無有倦。


◎諦者：一切真實名之為諦。一切實中，佛語為真實，不變壞故。我解說此佛法，即集諦處。


◎捨：名布施。施有二種，法施、財施。二種施中，法施為勝。如佛告諸比丘：一當法施；二當財施。二施之中，法施為勝，是故我法施時，即集捨處，


◎我若義說十地時，無有身、口、意惡業。又亦不起欲、恚、癡念及諸餘結，障此罪故，即名集滅處。


◎為他解說法得大智報，以是說法故，即集慧處。


如是造此論，集此四功德處。」 (大正26，22b22-22c11)


[2]參見《成實論》卷2〈16四法品〉云：「聞此論則具四德處‧‧‧‧‧慧德處、實德處、捨德處、


寂滅德處。聞法生慧，是慧德處。以是智慧見真諦空，名實德處。見真空故得離煩惱，名捨德處。煩惱盡故心得寂滅，是寂滅德處。」今則謂：造論為他說法，則具四德處。(大正32，250c7-11)


�  參見《清淨毘尼方廣經》：「大迦葉白世尊言：未曾有也！如來善說！諸菩薩等發於一切智寶之心，出過一切聲聞、緣覺。」(大正24，1080b18-20)


�  菩薩＝世尊【宋】【元】【明】【宮】。(大正26，28d，n.1)


� 〔多〕－【宋】【元】【明】【宮】。(大正26，28d，n.2)


� 〔於〕－【宋】【元】【明】【宮】。(大正26，28d，n.3)


� 〔河〕－【宋】【元】【明】【宮】，明註曰南藏無河字。(大正26，28d，n.4)


�  參見《菩薩本緣經》卷2〈4善吉王品〉：「善吉王·····復語魔言·····如先所說言：『諸施主以施因緣墮於地獄，諸受施人生天上』者正合我願。願我從今獨為施主，常墮地獄；令諸眾生悉為受者，生於天上。一身受苦，令多受樂，豈非菩薩本誓願耶？」(大正3，62c9-15)


�  端：1.正，不偏斜；直，不彎曲。(《漢語大詞典(八)》，p. 394)


�  參見瓜生津隆真(《十住毘婆沙論(Ⅰ)》《新國譯大藏經(12)》，p.100，n.4)，說到「四邪因」可能指：1. 邪因邪果；2. 無因有果；3. 有因無果；4. 無因無果之四執。


�  參見瓜生津隆真(《十住毘婆沙論(Ⅰ)》《新國譯大藏經(12)》，p.100，n.5)，說到「四大因」是指什麼，不明。


�  考＝拷【宋】【元】【明】【宮】。(大正26，28d，n.5)


�  我見＝自我【宮】。(大正26，28d，n.6) 


�  根本＋（相）【宋】【元】【明】【宮】。(大正26，28d，n.7)


�[1]參見《十住毘婆沙論》卷16〈5解頭陀品〉：


「『滅諸怖畏』者：是人以三因緣能滅怖畏 ──


一、見無我、我所法相故，能除怖畏。


二、以方便力故。


三、以心膽力故，能除怖畏。


『見無我、我所』者：如初地中所說，除五種怖畏。


『方便力』者：此論中，念正思惟業果報故名方便力。應作是念：『諸大國王在深宮殿。象、馬、車、步四兵侍衛，業因緣盡，亦受種種諸衰惱事。又業因緣守護者，雖行險道中，入大海水，在大戰陣，亦安隱無患。我先世業因緣。若在聚落、若在阿練若處，業因緣必受其報。』


如是思惟已，除滅怖畏。


『大膽』，名心不怯弱，決定求道。如說：


　     比丘住空閑　　當以心膽力  　除滅諸怖畏　　念佛無畏者


　     若人自起業　　怖畏不得脫  　不怖亦不脫　　怖則失正利


　     如是知不免　　而破餘利者  　則行小人事　　比丘所不應


　     若有怖畏者　　應畏於生死  　一切諸怖畏　　生死皆為因


　     是故行道者　　欲脫於生死  　亦救於他人　　不應生怖畏」


(大正26，112b29-113a10)


[2]參見《十地經論》卷2〈2歡喜地〉：


「經曰：所以者何？是菩薩摩訶薩得歡喜地已，所有諸怖畏即皆遠離。所謂不活畏、惡名畏、死畏、墮惡道畏、大眾威德畏，離如是等一切諸畏。何以故？


◎是菩薩離我想故尚不貪身，何況所用之事，是故無有不活畏。


◎心不悕望供養、恭敬，我應供養一切眾生供給一切所須之具，是故無有惡名畏。


◎遠離我見，無我想故，無有死畏。


◎又作是念：我若死已，生必不離諸佛菩薩，是故無有墮惡道畏。


◎我所志樂，一切世間身心無與等者，何況有勝！是故無有大眾威德畏。


諸佛子菩薩如是離諸怖畏毛豎等事。


論曰：此五怖畏是初地障，復說地利益勝。是五怖畏第一、第二、第五依身、口、意；第三、第四依身。依身者：愛憎善道、惡道，捨得依身故。何故但說五怖畏？


打縛等諸畏皆五所攝故。此怖畏因略有二種：


一、邪智妄取想見愛著故。


二、善根微少故。


此對治，如經離我想故，尚不貪身乃至無有大眾威德畏故。怖畏毛豎等事，何故二處說？前說身怖畏，後說異身怖畏故。」(大正26，136c20-137a12)


�[1]參見《十住毘婆沙論》卷4〈8阿惟越致相品〉(大正26，39a9-b3)。


[2]參見《中論》〈18觀法品〉第1-6偈：


「1.若我是五陰    我即為生滅    若我異五陰    則非五陰相


2.若無有我者    何得有我所    滅我我所故    名得無我智


3.得無我智者    是則名實觀    得無我智者    是人為希有


4.內外我我所    盡滅無有故    諸受即為滅    受滅則身滅


5.業煩惱滅故    名之為解脫    業煩惱非實    入空戲論滅


6.諸佛或說我    或說於無我    諸法實相中    無我無非我」(大正30，23c20-24a2)


[3]參見印順法師著《中觀論頌講記》p.313-p.328。


�[1]◎參見《中論》卷2〈8觀作作者品〉11-12偈 (梵文本為第12-13偈)：


「因業有作者　　因作者有業  　成業義如是　　更無有餘事」


「如破作作者　　受受者亦爾　  及一切諸法　　亦應如是破」(大正30，13a17-26)


◎參見印順法師著《中觀論頌講記》p.181-p.183：


⊙作者與作業，是彼此相依而相存的，彼此都從因緣生，沒有自性的作者及作業，但假名相宛然而有。這就是說：作者之所以為作者，是「因業」而「有作者」的；業之所以為業，是「因作者」而「有業」的。因此，作者及作業，成立於假名的相互觀待法則。假使離了作者，作業就不可得；離了作業，作者也就不可得。論主「成」立「業」及作者的意「義」，就是「如是」。除了這緣起義以外。更「無有」其「餘」的「事」理，可以成立的了。


⊙「如」上「破作作者」的不可得是這樣，破斥「受受者」，當知也是這樣。受是五蘊法，受者是人。有人才有五蘊的受法，有五蘊的受法才有人；離了五蘊的受法，人就不可得，離了受者人，五蘊的受法也就不可得。這一切，因緣和合有的，緣生無自性，無自性就是空；在這空無自性中，唯有假名的受受者。如破受受者是這樣，其他凡有因果關係、人法關係的「一切諸法」，也都可以「如是」的方法去「破」斥，去成立。


[2]◎參見《中論》卷2〈8 觀作作者品〉第1-12偈：


　    「1.眼耳等諸根　　苦樂等諸法　  誰有如是事　　是則名本住


　      2.若無有本住　　誰有眼等法　  以是故當知　　先已有本住


　      3.若離眼等根　　及苦樂等法　  先有本住者　　以何而可知


　      4.若離眼耳等　　而有本住者　  亦應離本住　　而有眼耳等


　      5.以法知有人　　以人知有法　  離法何有人　　離人何有法


　      6.一切眼等根　　實無有本住　  眼耳等諸根　　異相而分別


　      7.若眼等諸根　　無有本住者　  眼等一一根　　云何能知塵


　      8.見者即聞者　　聞者即受者　  如是等諸根　　則應有本住


　      9.若見聞各異　　受者亦各異　  見時亦應聞　　如是則神多


　     10.眼耳等諸根　　苦樂等諸法　  所從生諸大　　彼大亦無神


　     11.若眼耳等根　　苦樂等諸法　  無有本住者　　眼等亦應無


　     12.眼等無本住　　今後亦復無　  以三世無故　　無有無分別」(大正30，13b3-14b13)


◎參見印順法師著《中觀論頌講記》p.184-p.194。


�[1]參見《中論》卷2〈10觀燃可燃品〉8-9偈：


「若因可燃燃　　因燃有可燃　  先定有何法　  而有燃可燃」


「若因可燃燃　　則燃成復成    是為可燃中    則為無有燃」(大正30，15a24-15b7)


[2]參見印順法師著《中觀論頌講記》p.202-p.205：


◎假定說：燃與可燃二者，是相因相待有的。「因可燃」而觀待有「燃」，「因燃」而觀待「有可燃」。那應該推問：是先有燃而後有燃可燃的觀待？是先有可燃而後有燃可燃的觀待？還是先有燃可燃而後有燃可燃的觀待？所以說：「先定有何法，而有燃可燃」。假定先有燃可燃而後有二者的相待，二者的體性既已先有了，那還說什麼相待呢？相待，本是說相待而存在。假定先有可燃而後有二者的相待，那就不應該說待燃有可燃，因為可燃是先有了的。假定說先有燃而後有二者的相待，那就不應該說待可燃有燃，因為燃是先有了的。這樣，可見燃與可燃，在實有自性的意見下，觀待是多餘的。各有自性，是不能成立相待的。


◎一般人的見解，以為先有燃燒的火，後有可燃燒的柴，這是不通的；如火與柴同時都在，也不能說他有相待的；所以大都以為「因可燃」而有「燃」。不知道這種看法，仍免不了過失。一、重成過：在燃可燃還沒有觀待以前，說已有可燃，這等於已意許燃的存在。如沒有燃，怎麼會有可燃呢？既已有了燃，而現在又說因可燃而有燃，這不是犯了燃的成而復成的過失嗎？所以說：「則燃成復成」。反之，可燃之所以稱為可燃，是因燃而成為可燃的。現在說：因可燃而後有燃，那又犯了第二不成過。因為因可燃而有燃，就是那「可燃中」根本「無有燃」；如可燃中沒有燃，可燃就不成可燃，那又怎麼可說因可燃有燃呢？


� （是）＋故【宋】【元】【明】【宮】。(大正26，28d，n.8)

